
Маалымкат – негиздеме

“Үйлөрдүн жылуулук менен камсыздоо тармагынын ички түйүнүн жана инженердик жабдыктарын (борбордук жылытуу жана ысык суу менен камсыздоо) техникалык жактан тейлөө боюнча нускамасын бекитүү жөнүндө” Кыргыз Республикасынын Өкмөтүнүн токтомуна
Кыргыз Республикасынын Өкмөтүнүн бул токтом долбоору Кыргыз Республикасында үйлөрдүн жылуулук менен камсыздоо тармагынын ички түйүнүн жана инженердик жабдыктарын (борбордук жылытуу жана ысык суу менен камсыздоо) техникалык жактан тейлөө маселеси боюнча жылуулук менен камсыздоочу жана адистештирилген ишканалардын ишин иретке келтирүү, ошондой эле ведомстволук-укуктук актыларды Кыргыз Республикасынын “Кыргыз Республикасынын ченемдик-укуктук актылары жөнүндө” Мыйзамына ылайыкташтыруу максатында демилгеленген. 

Нускама Кыргыз Республикасынын Энергетика жана өнөр жай министрлигинин астындагы Отун-энергетикалык комплексин жөнгө салуу боюнча Мамлекеттик департаменттин, “Кыргызтуракжайкоммунсоюз” Мамлекеттик ишканасынын, “Бишкекжылуулуктармактары” ачык акционердик коомунун жана башка жылуулук менен камсыздоочу ишканалардын өкүлдөрүнүн катышуусунда Кыргыз Республикасынын Энергетика жана өнөр жай министрлиги тарабынан иштелип чыгып, Кыргыз Республикасынын Конституциясынын, Кыргыз Республикасынын Жарандык кодексинин, Кыргыз Республикасынын “Энергетика жөнүндө”, “Керектөөчүлөрдүн укугун коргоо жөнүндө” мыйзамдарынын жана башка ченемдик актылардын негизинде түзүлдү. 

Нускаманын долбоору бекитилген тартипте коомчулуктун талкуусу үчүн Кыргыз Республикасынын Энергетика жана өнөр жай министрлигинин расмий сайтында жайгаштырылган, сунуштар жана сын-пикирлер түшө элек.
Жогоруда айтылгандардын негизинде Кыргыз Республикасынын Энергетика жана өнөр жай министрлиги тарабынан “Үйлөрдүн жылуулук менен камсыздоо тармагынын ички түйүнүн жана инженердик жабдыктарын (борбордук жылытуу жана ысык суу менен камсыздоо) техникалык жактан тейлөө боюнча нускамасын бекитүү жөнүндө” Кыргыз Республикасынын Өкмөтүнүн токтом долбоору кароого киргизилет.

